KOMENTE DHE REKOMANDIME
MBI RAPORTIN E MONITORIMIT PËR 8 MUJORIN E VITIT 2024  PËR INSPEKTORIATIN E LARTË TË DEKLARIMIT DHE KONTROLLIT TË PASURIVE DHE KONFLIKTIT TË INTERESAVE
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Me fondet e buxhetit të vëna në dispozicion gjatë Vitit 2024, Inspektoriati i Larte i Deklarimit dhe Kontrollit të Pasurive dhe Konfliktit të Interesave ka ushtruar veprimtarinë e tij në zbatim të detyrimeve që rrjedhin nga zbatimi i ligjit nr. 9049, datë.10.04.2003 “Për deklarimin dhe Kontrollin e Pasurive, të detyrimeve financiare të të zgjedhurve dhe të disa nëpunësve publikë” për realizimin e qëllimit të politikës së programit: “Garantimi dhe rritja e rolit të ILDKP, në funksion të kontrollit të pasurive të deklaruara dhe parandalimit të konfliktit ndërmjet interesave publike dhe atyre private të zyrtarëve në ushtrimin e funksioneve të veta, si dhe në parandalimin dhe goditjen e korrupsionit në sektorin publik dhe privat”. 
Realizimi i këtij qëllimi duke pasur si synim kryesor arritjen e objektivit kryesor: “Drejtimi dhe përmirësimi i politikave dhe mekanizmave për kontrollin e vërtetësisë dhe saktësisë së pasurive, të parandalimit dhe shmangies së konfliktit të interesave, për verifikimin dhe hetimin administrativ ligjor më të kualifikuar të zyrtarëve, si instrumenta të rëndësishëm për luftën kundër korrupsionit “, është bërë duke realizuar produktet kryesore të punës së këtij institucioni që janë:

· “Deklarata pasurie të kontrolluara”. Ky produkt për 8 mujorin e vitit 2024 është realizuar në fakt për 1810 deklarata nga 3000 deklarata të planifikuara si plan vjetor, pra është realizuar në masën 60% të planit vjetor. Ndërkohë që edhe shpenzimet vjetore të planifikuara për realizimin e këtij produkti janë realizuar në masën 60%.
Menaxhimi efektiv i fondeve buxhetore te akorduara per ILDKPI, ne funksion te nje vendimarrje transparente në kontrollin e deklarimit të pasurive, legjitimitetin e burimeve të krijimit, detyrimeve financiare për të zgjedhurit, nëpunësit publikë, për familjarët dhe personat e lidhur me ta, nëpërmjet parandalimit të konfliktit të interesave të zyrtarit, në ushtrimin e funksioneve publike, si dhe arritja e standarteve më të mira, do të vazhdojë të jetë një faktor i rëndësishëm në realizimin e punës, në drejtim të shpenzimeve të miratuara vjetore për përmbushjen e qëllimit dhe objektivave institucionale.
II. Karakteristika kryesore të performancës së shpenzimeve
Në fund të 8 Mujorit të vitit 2024, situata në lidhje me realizimin e shpenzimeve të buxhetit, krahasuar me planin vjetor, paraqitet si më poshte:

                                                                                          


                  në 000/ lekë
	
	Emërtimi
	Plani Vjetor  2024
	Fakti   8 Mujorit 2024
	% e realizimit

	1.
	Shpenzime per paga
	167 400
	106 448
	64%

	2.
	Shpenzime per sig shoqerore
	24 500
	14 267
	58%

	3.
	Shpenzime të tjera korrente
	41 780
	20 447
	49%

	4.
	Shpenzime Kapitale (F.brendsh)
	38 000
	2 711
	7%

	
	
	
	
	

	
	TOTALI
	271 680
	143 873
	53%


Ndërsa realizimi i shpenzimeve të programit paraqitet si më poshtë:

                                                                                                                                          në 000/ lekë

	
	Emërtimi
	Plani Vjetor 2024
	Fakti  8 M 2024
	% e realizimit

	
	
	Korrente 
	Investime
	Korrente
	Investime
	Korrente
	Investime

	1.
	Planifikim menaxhim administrim
	233 680
	38 000
	141 162
	2 711
	60%
	7%


Pra siç shikohet nga të dhënat e tabelës së mësipërme plani i shpenzimeve të buxhetit me financim të brendshem në total për këtë institucion për 8 mujorin e vitit 2024, është realizuar në masën 53% të planit Vjetor. Ndërsa shpenzimet korrente janë realizuar në masën 60% të planit Vjetor, shpenzimet për investime janë realizuar në masën 7%.
· Sipas shpjegimeve të paraqitura në relacionin shpjegues, fondi i pagave dhe sigurimeve shoqërore është realizuar për numrin e punonjësve të miratuar prej 73 punonjësish.
· Fondi për shpenzime në zërin Mallra e Shërbime është realizuar për rreth 49% të planifikimit vjetor.

      Gjatë 8 mujorit të vitit 2024, në realizimin e shpenzimeve operative, Inspektoriati i Lartë  
       është mbështetur në një shpërndarje sa më racionale të kërkesave të cilat lidhen me:

· Realizimin e shpenzimeve të detyrueshme si energji elektrike, ujë shërbime postare e telefonike, në funksion të një veprimtarie normale institucionale .

· Realizimin e shpenzimeve për blerje materiale e shërbime, sipas nevojave konkrete, për krijimin e kushteve të një aktiviteti normal institucional.

· Verifikimin dhe hetimin administrativ të interesave private të zyrtarëve brenda vendit.

·  Forcimin e bashkëpunimit dhe mbështetjes ndaj shoqërisë civile, medias dhe publikut të gjerë për informacionet e dhëna për rastet e denoncimit të shkeljes së ligjit për deklarimin e interesave private pasurore, si dhe për rastet e identifikimit të konfliktit të interesave dhe abuzimin me pushtetin për shkak të përfitimeve jo ligjore për zyrtarët dhe personat e lidhur me ta. 

· Fondi për investime prej 38 milion lekësh është i planifikuar dhe i realizuar për projektet si më poshtë:
· “Blerje pajisje elektronike” i planifikuara me fond 1.2 milion leke është realizuar për 1 042 800 leke.
· “Blerje kondicioner për zyra”i planifikuar me fond 1.8 milion lekë, janë kryer procedurat e prokurimit dhe është në fazën e zbatimit të kontratës.

· “Riorganizim i infrastrukturës IT të Sistemit Informativ Qendror të Institucionit” me fond 35 milion leke, janë realizuar procedurat e prokurimit dhe është në fazën e zbatimit të kontratës.
III.  Informacion mbi volumin dhe madhësinë e ndryshimit të buxhetit
Për ILDKPKI gjatë 8 mujorit të vitit 2024, situata në lidhje me ndryshimet në planifikim gjatë kësaj periudhe, paraqitet në tabelën e mëposhtme:

      në 000/ lekë
	Programet
	Buxheti fillestar 2024
	Buxheti me ndryshime
	Diferenca

	
	(1)
	(2)
	(3=2-1)

	Planifikim menaxhim administrim
	271 480
	271 680
	200


Ndryshimi i planit fillestar të vitit 2024 gjate 8 mujorit të vitit 2024, për 200 mijë lekë, përfaqëson ndryshimet e planit per shkak të akordimit të fondeve për përdorimin e fondit të veçantë.
IV.       Komente dhe rekomandime

· Vlerësojmë respektimin nga ana juaj të afatit të paraqitjes së këtij raporti, të përcaktuar në udhëzimin nr. 14, datë 30.05.2023.
· Gjithashtu veme në dukje se paraqitja e informacionit si edhe të dhënat e raportuara në raportin e monitorimit janë sipas formateve të përcaktuara në paragrafin 49, të Udhëzimit nr. 14, datë 30.05.2023.
· Lidhur me përmirësimin e cilësisë së përmbajtjes së raportit të monitorimit rekomandojmë:

· Plotësimin në sistemin AFMIS të të dhënave të planifikuara dhe ato faktike të treguesve të performancës në nivel qëllimi dhe në nivel objektivi me qëllim që ato të shfaqen në aneksin 4 “Raporti i realizimit të treguesve të performancës së programit”, rekomandojmë gjithashtu edhe përcaktimin e njësisë matëse në kolonën përkatëse.Analiza e realizimit të treguesve të performancës në nivel qëllimi dhe objektivi duhet të paraqitet edhe në relacionin shoqërues të raportit të monitorimit.
V. Publikimi. 
Raporti i Monitorimit për  8 mujorin e vitit 2024, është publikuar në faqen zyrtare të ILDKPKI.
Linku: https://www.ildkpki.al/buxheti-i-inspektoratit-te-larte-2/
